
Plausu resultet barbiton, plaudat chelys,
celebrate festo, principes, plausû choro.
Choream ducunt Olympiae milites. Inter tripudiandum ad eius currum arma appendunt atque ipsum
militemque victorem saepius venerantur peracto tripudio.
QUI. -O magne, patrui maximi princeps nepos
annue Quiritum dexter obsequio levi.
670 PRI. -Spectasset vtinam patruus. Ignatî reor
insigne specimen Roma ludendo dedit.
Non ludus omnis lusus est. Magnos habent
subinde sensus ludicra. Hic ferro truces
stravit phalangas miles, ac turpi fuga
675 inermis egit lignea infestus sude.
Ferale monstrû contudit. Factû bene! (/fol. 22 r.)
Sic potuit olim ferrei Martis graue
Loyola pondus, chalybe sic nullo rigens
ferroque nullo Saxonem felix hydram
680 contundet. Arma crux triumphanti dabit,
sacro domabit stipite, effringet, ruet
Lutherianos alite secundo globos.
Obsequia Regi vestra Romuleo feram.
ACTUS SECUNDUS SCENA SEXTA
CASTILLA BERRIERA ALPINUS NAVARRUS NIGRIUS
Indignatur Castilla et Berriera laudatum a pontifice Ignatium ludosque exhibitos a Quirino. A
praefecto Vrbis interim redit Alpinus, omniaque sibi prospere succedere iactat ob alienum praefecti animum a
Sto Ignatio. 

